
Հավանություն տալ “Ժամանակավոր անաշխատունակության նպաստների մասին>> Հայաստանի Հանրապետության օրենքում փոփոխություններ և լրացումներ կատարելու մասին”  Հայաստանի Հանրապետության օրենքի նախագծին և այն սահմանված կարգով ներկայացնել Հայաստանի Հանրապետության Ազգային Ժողով:

ՀՀ աշխատանքի և սոցիալական հարցերի նախարար

Հոդված 1. <<Ժամանակավոր անաշխատունակության նպաստների մասին>> Հայաստանի Հանրապետության օրենքի (27-ը հոկտեմբերի 2010 թվականի, ՀՕ-160-Ն, այսուհետ` Օրենք) 6-րդ հոդվածի 2-րդ մասի 2-րդ պարբերությունից հանել <<և ոչ աշխատանքային>> բառերը:
Հոդված 2. Օրենքի 22-րդ հոդվածը շարադրել հետևյալ խմբագրությամբ.

<<ՀՈԴՎԱԾ 22. ՆՊԱUՏՆԵՐԸ ԵՎ ՄԻՋԻՆ ԱՄՍԱԿԱՆ ԱՇԽԱՏԱՎԱՐՁԸ ՀԱՇՎԱՐԿԵԼՈՒ ԿԱՐԳԸ

1. Նպաuտները հաշվարկվում են վարձու աշխատողի կամ ինքնուրույնաբար իրեն աշխատանքով ապահոված անձի` սույն օրենքով սահմանված կարգով հաշվարկված միջին ամuական աշխատավարձից:

Բացառությամբ վարձու աշխատողին տրվող հղիության և ծննդաբերության նպաստը հաշվարկելու դեպքի, եթե սույն հոդվածով սահմանված կարգով հաշվարկված միջին ամuական աշխատավարձի չափը գերազանցում է ժամանակավոր  անաշխատունակությունը առաջանալու օրվա դրությամբ <<Նվազագույն ամuական աշխատավարձի մաuին>> Հայաuտանի Հանրապետության oրենքի 1-ին հոդվածով uահմանված չափի (այսուհետ` նվազագույն ամսական աշխատավարձ) հինգապատիկը, ապա նպաստը հաշվարկվում է ժամանակավոր  անաշխատունակությունը առաջանալու օրվա դրությամբ uահմանված նվազագույն ամuական աշխատավարձի հինգապատիկից` սույն հոդվածով սահմանված կարգով:

2. Վարձու աշխատողի միջին ամսական աշխատավարձը հաշվարկվում է ժամանակավոր անաշխատունակությունը առաջանալու ամսվան նախորդող տասներկու հերթական օրացուցային ամիսների (այսուհետ` հաշվարկային ժամանակահատված) համար տվյալ գործատուի կողմից վարձու աշխատողին վճարված եկամուտը տասներկուսի բաժանելու միջոցով:

Սույն մասի իմաստով եկամուտ է համարվում uոցիալական վճարների հաշվարկման oբյեկտ համարվող աշխատավարձը և դրան հավասարեցված եկամուտները, ինչպես նաև` նպաստը:

Հաշվարկային ժամանակահատվածի այն ամիսների փոխարեն, որոնց ընթացքում վարձու աշխատողը գտնվել է մինչև երեք տարեկան երեխայի խնամքի արձակուրդում, հաշվի է առնվում մինչև երեք տարեկան երեխայի խնամքի արձակուրդն սկսվելու ամսվան նախորդող` համապատասխան թվով հերթական օրացուցային ամիսների համար վճարված եկամուտը:

Ժամանակավոր անաշխատունակությունը առաջանալու օրվա դրությամբ վարձու աշխատողի տվյալ գործատուի մոտ աշխատելու ժամանակահատվածը տասներկու ամսից պակաս լինելու դեպքում, Հայաստանի Հանրապետության կառավարության սահմանած կարգով, հաշվի է առնվում նաև մինչև տվյալ գործատուի մոտ աշխատանքի անցնելը այլ գործատուների կողմից վճարված եկամուտը` եթե վարձու աշխատողը ժամանակավոր անաշխատունակությունը առաջանալու օրվա դրությամբ այդ գործատուների հետ աշխատանքային հարաբերությունների մեջ չի գտնվում: Ընդ որում, հաշվարկային ժամանակահատվածի մեկ ամսվա համար կարող է հաշվառվել մեկ գործատուի  կողմից վարձու աշխատողին վճարված եկամուտը:

Սույն մասի 4-րդ պարբերությամբ սահմանված` այլ գործատուների կողմից վճարված եկամտի մասին տեղեկատվությունը ներկայացնում է վարձու աշխատողը` Հայաստանի Հանրապետության կառավարության սահմանած կարգով լիազոր մարմնի տված տեղեկանքի հիման վրա:

Եթե սույն հոդվածով սահմանված կարգով հաշվարկված միջին ամuական աշխատավարձի չափը պակաս է ժամանակավոր անաշխատունակությունը առաջանալու օրվա դրությամբ uահմանված նվազագույն ամuական աշխատավարձի չափից, ապա նպաստը հաշվարկվում է ժամանակավոր անաշխատունակությունը առաջանալու օրվա դրությամբ uահմանված նվազագույն ամuական աշխատավարձի չափից` սույն հոդվածով սահմանված կարգով:

3. Ինքնուրույնաբար իրեն աշխատանքով ապահոված անձի միջին ամսական աշխատավարձը հաշ​վարկվում է ժամանակավոր անաշխատունակության դեպքին նախորդող տարվա` oրենքով uահմանված uոցիալական վճարների հաշվարկման oբյեկտ համարվող եկամուտը 12-ի վրա բաժանելու միջոցով:

4. Վեցօրյա աշխատանքային շաբաթվա դեպքում` վարձու աշխատողի նպաuտի չափը հաշվարկելու համար միջին ամսական աշխատավարձը բաժանվում է 25-ի և բազմապատկվում է ժամանակավոր անաշխատունակության ժամանակաշրջանի երկրորդ աշխատանքային օրվանից սկսած  աշխատան​քային օրերի թվով, իսկ հղիության ու ծննդաբերության նպաuտի դեպքում` հղիության եւ ծննդաբերության արձակուրդի ժամանակաշրջանի բոլոր աշխատանքային օրերի թվով:

Հինգօրյա աշխատանքային շաբաթվա դեպքում` վարձու աշխատողի նպաuտի չափը հաշվարկելու համար միջին ամսական աշխատավարձը բաժանվում է 21-ի և բազմապատկվում է ժամանակավոր անաշխատունակության ժամանակաշրջանի երկրորդ աշխատանքային օրվանից սկսած աշխատանքային օրերի թվով, իսկ հղիության ու ծննդաբերության նպաuտի դեպքում` հղիության եւ ծննդաբերության արձակուրդի ժամանակաշրջանի բոլոր աշխատանքային օրերի թվով:

5. Ինքնուրույնաբար իրեն աշխատանքով ապահոված անձի նպաuտի չափը հաշվարկելու համար հիմք ընդունվող միջին աշխատավարձը (եկամուտը) բաժանվում է 30,4-ի (մեկ ամuվա միջին oրերի) վրա եւ բազմապատկվում ժամանակավոր անաշխատունակության oրացուցային oրերի թվով:>>:
Հոդված 3. Օրենքի 24-րդ հոդվածի.

1) 2-րդ մասը լրացնել հետևյալ բովանդակությամբ նոր պարբերություններով.

<<Լիազոր մարմինը նպաստը վճարում է նպաստի համար դիմելու ամսվա վերջին օրվա դրությամբ անձի` հարկային և սոցիալական վճարների գծով պարտավորությունները կատարելուց հետո:

Ինքնուրույնաբար իրեն աշխատանքով ապահոված անձի դիմումի հիման վրա, լիազոր մարմինը կա​րող է նպաստի գումարը հաշվանցել նպաստի համար դիմելու ամսվա վերջին օրվա դրությամբ հար​կա​յին և սոցիալական վճարների գծով պարտավորությունների դիմաց` վճարելով նպաստի մնացած մասը:

Լիազոր մարմինը անձի` նպաստի համար դիմելու ամսվա վերջին օրվա դրությամբ հարկային և սոցիալական վճարների գծով պարտավորությունները ճշտում է և նպաստի գումարը հաշվանցում է Հայաստանի Հանրապետության կառավարության սահմանած կարգով:>>,

2) 3-րդ մասում <<վճարում>> բառը փոխարինել <<հաշվարկում և նշանակում>> բառերով:
Հոդված 4. Օրենքի 25-րդ հոդվածի 1-ին մասում <<5>> թիվը փոխարինել <<3>> թվով:
Հոդված 5. Օրենքի 27-րդ հոդվածի 1-ին մասում <<uխալը հայտնաբերելուց հետո`>> բառերը փոխարինել <<` uխալը հայտնաբերելուց հետո>> բառերով, իսկ հոդվածը լրացնել հետևյալ բովանդակությամբ նոր` 6-րդ մասով.

<<6. Ինքնուրույնաբար իրեն աշխատանքով ապահոված անձի կողմից ճշտված հաշվետվություն ներկայացնելու դեպքում, եթե ճշտվում է սույն օրենքի 25-րդ հոդվածի 1-ին մասով սահմանված տեղեկանքով ներկայացված եկամուտը, ավել վճարված նպաստի գումարի հետպահումը կատարում է հարկային մարմինը, իսկ պակաս վճարած նպաստի գումարը վճարում է լիազոր մարմինը:

Ավել վճարված նպաստի գումարի հետպահումը կատարվում է և պակաս վճարած նպաստի գումարը վճարվում է Հայաստանի Հանրապետության կառավարության սահմանած կարգով:>>:
Հոդված 6. Օրենքի 28-րդ հոդվածի.

1)  1-ին մասը շարադրել հետևյալ խմբագրությամբ.

<<1. Հարկային մարմինը.

1) uոցիալական վճարների ճշտությանն ուղղված դեպքերում oրենքով uահմանված կարգով իրականացվող uտուգումների ժամանակ հuկողություն է իրականացնում գործատուների կողմից վարձու աշխատողներին նպաuտների հաշվարկման, նշանակման և վճարման ճշտության նկատմամբ,

2) սույն օրենքով սահմանված դեպքերում իրականացնում է ավել վճարված նպաստի գումարի հետպահումը` այդ մասին Հայաստանի Հանրապետության կառավարության սահմանած կարգով տեղեկատվություն տրամադրելով լիազոր մարմնին:>>,

2) 2-րդ մասի 1-ին կետը շարադրել հետևյալ խմբագրությամբ.

<<1) uույն oրենքով uահմանված կարգով հաշվարկում, նշանակում եւ վճարում է ինքնուրույնաբար իրենց աշխատանքով ապահոված անձանց նպաuտները, վարձու աշխատողին է տրամադրում սույն օրենքի 22-րդ հոդվածի 2-րդ մասի 5-րդ պարբերությամբ սահմանված տեղեկանքը.>>:
Հոդված 7. Օրենքի 28-րդ հոդվածը լրացնել հետևյալ բովանդակությամբ նոր` 3-րդ մասով.

<<3. Առողջապահության ոլորտի պետական կառավարման լիազոր մարմինը Հայաստանի Հանրապետության կառավարության սահմանած կարգով լիազոր մարմնին է տրամադրում անձնավորված տեղեկատվություն հղիության և ծննդաբերության պատճառով առաջացած ժամանակավոր անաշխատունակության դեպքում տրամադրված անաշխատունակության թերթիկների մասին:>>:

Հոդված 8. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

Մինչև սույն օրենքն ուժի մեջ մտնելը Օրենքով սահմանված կարգով հաշվարկված և նշանակված հղիության և ծննդաբերության նպաստները, մեկամսյա ժամկետում, գործատուները և լիազոր մարմինը հաշվարկում են սույն օրենքն ուժի մեջ մտնելուց հետո հղիության և ծննդաբերության նպաստները հաշվարկելու համար սահմանված կարգով:

Եթե սույն հոդվածի 2-րդ մասի հիման վրա հաշվարկված հղիության և ծննդաբերության նպաստի չափը բարձր է մինչև սույն օրենքն ուժի մեջ մտնելը Օրենքի հիման վրա հաշվարկված և նշանակված հղիության և ծննդաբերության նպաստի չափից, ապա տարբերությունը վճարվում է մեկամսյա ժամկետում` օրենսդրությամբ սահմանված կարգով:
ՀՀ աշխատանքի և սոցիալական հարցերի նախարար



Արթուր Գրիգորյան

ՏԵՂԵԿԱՆՔ-ՀԻՄՆԱՎՈՐՈՒՄ

<<Ժամանակավոր անաշխատունակության նպաստների մասին>> Հայաստանի Հանրապետության օրենքում փոփոխություններ և լրացումներ կատարելու մասին>> 
ՀՀ օրենքի նախագիծն ընդունելու վերաբերյալ

1. Անհրաժեշտությունը

<<Ժամանակավոր անաշխատունակության նպաստների մասին>> Հայաստանի Հանրապետու​թյան օրենքում փոփոխություններ և լրացումներ կատարելու մասին>> ՀՀ օրենքի նախագիծը ներկայացվում է ի կատարումն ՀՀ կառավարության 2010 թվականի դեկտեմբերի 9-ի նիստի N 29.6/[55237]-10(48) արձանագրության 4-րդ կետի հանձնարարականի և նպատակ ունի լուծել ժամանակավոր անաշխատունակության նպաստների հաշվարկման, նշանակման և վճարման կապակցությամբ առկա խնդիրները:

2. Ընթացիկ վիճակը և առկա խնդիրները 

Ժամանակավոր անաշխատունակության նպաստները հաշվարկելը, նշանակելը և վճարելը կարգավորվում են <<Ժամանակավոր անաշխատունակության նպաստների մասին>> Հայաստանի Հանրապետության օրենքով:

Համաձայն օրենքի` 

1) հղիության և ծննդաբերության նպաստը հաշվարկելու համար հիմք ընդունվող միջին ամսական աշխատավարձը հաշվարկելու համար սահմանված է առավելագույն շեմ` նվազագույն ամսական աշխատավարձի հինգապատիկի չափով,

2) ինքնուրույնաբար իրեն աշխատանքով ապահոված անձի` ժամանակավոր անաշխատունակության նպաստ ստանալու իրավունքը փոխկապակացված չէ նրա կողմից հարկային և պարտադիր սոցիալական ապահովության վճարների պարտավորությունները կատարած լինելու հետ, որի շրջանակներում խնդրահարույց է օրենքով սահմանված պարտականությունները չկատարելով սահմանված իրավունքից օգտվելը,

3) կարգավորված չէ ինքնուրույնաբար իրեն աշխատանքով ապահոված անձի կողմից ճշտված հաշվետվություն ներկայացնելու դեպքում ավել վճարված նպաստի գումարի հետպահման և պակաս վճարած նպաստի գումարի վճարման հետ կապված հարաբերությունները (եթե ճշտված հաշվետվության հիման վրա ճշտվում է նպաստը հաշվարկելու համար հիմք ընդունվող եկամուտը):

Խնդրո առարկա է նաև վարձու աշխատողի` նպաստը հաշվարկելու համար հիմք ընդունվող միջին ամսական աշխատավարձի հաշվարկման գործող կարգը, քանի որ տրամադրվող փոխհատուցման (նպաստի) չափը որոշելիս հաշվի չի առնվում անձի աշխատած ժամանակահատվածը:

Միաժամանակ, սահմանված է, որ նպաստը չի տրվում ժամանակավոր անաշխատունակության ժամանակահատվածի տոնական ոչ աշխատանքային օրերի համար:

3. Տվյալ բնագավառում իրականացվող քաղաքականությունը
Ժամանակավոր անաշխատունակության նպաստների ոլորտում վարվող քաղաքականությունը նպա​տակ ունի նպաստի միջոցով մասնակիորեն կամ ամբողջությամբ փոխհատուցել օրենքով սահմանված պատճառներով առաջացած ժամանակավոր անաշխատունակության հետևանքով կորցրած եկամուտը:

Համաձայն գործող օրենքի` նպաստը հաշվարկելու համար հիմք ընդունվող միջին ամսական աշխատավարձը հաշվարկվում է ՀՀ աշխատանքային օրենսգրքով սահմանված կարգով, ինչի արդյունքում, մինչև նվազագույն ամսական աշխատավարձի հինգապատիկը աշխատավարձ ստացող անձանց փոխհատուցվում է կորցրած եկամտի 100 տոկոսը` անկախ աշխատելու ժամանակահատվածից:

Նվազագույն ամսական աշխատավարձի հինգապատիկից բարձր  աշխատավարձ ստացող անձանց տրվող փոխհատուցումը (անկախ աշխատելու ժամանակահատվածից) համամասնորեն նվազում է, ինչը խնդրահարույց է բարձր եկամուտներ ունեցող վարձու աշխատողների հղիության և ծննդաբերության նպաստի պարագայում:

Հաշվի առնելով վերոգրյալը, առաջարկվում է վերանայել վարձու աշխատողի նպաստը հաշվարկելու համար հիմք ընդունվող միջին ամսական աշխատավարձը հաշվարկելու կարգը` այն փոխկապակցելով անաշխատունակությունը առաջանալուն նախորոդող տասներկուամսյա ժամանակահատվածում ստացած աշխատավարձի չափին: Ընդ որում, տվյալ գործատուի մոտ աշխատելու ժամանակահատվածը 12 ամսից պակաս լինելու դեպքում` հաշվի կառնվի նաև անաշխատունակությունը առաջանալուն նախորդող տասներկուամսյա ժամանակահատվածում այլ գործատուներից ստացած աշխատավարձը:

Առաջարկվում է նաև վերացնել վարձու աշխատողի հղիության և ծննդաբերության նպաստը հաշվարկելու համար հիմք ընդունվող միջին ամսական աշխատավարձի առավելագույն շեմը:

4. Կարգավորման նպատակը և բնույթը

Ներկայացվող նախագծի նպատակն է` լուծել ժամանակավոր անաշխատունակության նպաստի հաշվարկման, նշանակման և վճարման կապակցությամբ առկա խնդիրները:

Նպաստը հաշվարկելու համար հիմք ընդունվող միջին ամսական աշխատավարձը հաշվարկելու կարգը, միջին ամսական աշխատավարձի առավելագույն շեմը սահմանված են օրենքով և վերոնշյալ խնդիրները լուծելու համար անհրաժեշտ է փոփոխություններ կատարել գործող օրենքում:

Մյուս կողմից, ինքնուրույնաբար իրեն աշխատանքով ապահոված անձին նպաստը վճարելու սահ​մանա​փակումները (կապված նրա հարկային և պարտադիր սոցիալական ապահովության վճարների պար​տավորությունների հետ), վճարված նպաստը վերահաշվարկելու հետ կապված հարաբե​րությունները ենթակա են կարգավորման օրենքով` որպես անձանց իրավունքներին առնչվող դրույթներ:

5. Նախագծի մշակման գործընթացում ներկայացված ինստիտուտները և անձինք

Նախագիծը մշակվել է ՀՀ աշխատանքի և սոցիալական հարցերի նախարարության կենսաթոշա​կային ապահովության վարչության կողմից` համակարգող նախարարի տեղակալի ղեկավարությամբ:

6. Ակնկալվող արդյունքը

Նախագիծն ընդունվելու դեպքում.

1. սահմանվում է, որ նպաստը վճարվում է նաև ժամանակավոր անաշխատունակության ժամանակա​հատվածի տոնական ոչ աշխատանքային օրերի համար` պահպանելով դրա չվճարումը ընդհանուր հանգստյան (շաբաթ և կիրակի) օրերի համար (վերացվում է նախկինում կատարված բացթողումը):

2. Վերացվում է վարձու աշխատողներին վճարվող հղիության և ծննդաբերության նպաստը հաշվարկելու համար հիմք ընդունվող միջին ամսական աշխատավարձի առավելագույն շեմը (առավելագույն շեմը պահպանվում է մյուս նպաստների համար)` ըստ այդմ վերանայելով նաև վարձու աշխատողի նպաստը հաշվարկելու համար հիմք ընդունվող միջին ամսական աշխատավարձը հաշվարկելու կարգը (արդյունքում` վերջին 12 ամիսների ընթացքում աշխատանքային հարաբերությունների մեջ գտնված անձի կորցրած եկամուտը կփոխհատուցվի 100 տոկոսով):

3. Սահմանվում է, որ անհատ ձեռնարկատիրոջ նպաստը վճարվում է նպաստի համար դիմելու ամսվա վերջին օրվա դրությամբ հարկային և պարտադիր սոցիալական ապահովության վճարների գծով պարտավորությունները կատարելուց հետո: Միաժամանակ, հնարավորություն է տրվում անհատ ձեռնարկատիրոջ դիմումի հիման վրա, նպաստի համար դիմելու ամսվա վերջին օրվա դրությամբ հարկային և պարտադիր սոցիալական ապահովության վճարների գծով պարտավորությունները հաշվանցել վճարման ենթակա նպաստի դիմաց` վճարելով նպաստի մնացած մասը:

4. Կարգավորվում է անհատ ձեռնարկատիրոջ կողմից ճշտված հաշվետվություն ներկայացնելու դեպքում (եթե ճշտվում է նպաստը հաշվարկելու համար հիմք հանդիսացող եկամուտը) ավել վճարված նպաստի գումարը հետպահելու և պակաս վճարած նպաստի գումարը վճարելու հետ կապված հարաբերությունները:

5. Նախատեսվում է փոփոխություններին տալ հետադարձ ուժ: Ըստ այդմ, գործող օրենքի հիման վրա նշանակված հղիության և ծննդաբերության նպաստները կվերահաշվարկվեն նոր կարգով: Եթե վերահաշվարկված նպաստի չափը բարձր է նախկինում նշանակված (վճարված) հղիության և ծննդաբերության նպաստի չափից, ապա շահառուին կվճարվի տարբերությունը:

ՀՀ աշխատանքի և սոցիալական հարցերի նախարար



Արթուր Գրիգորյան 

ՏԵՂԵԿԱՆՔ
<<Ժամանակավոր անաշխատունակության նպաստների մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության օրենքի նախագիծն ընդունելու կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
<<Ժամանակավոր անաշխատունակության նպաստների մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության օրենքի նախագիծն ընդունելու կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

Նախագծի դրույթները կարտացոլվեն ՀՀ վարչապետի 03.02.2011թ. թիվ 02/14.2/1310-11 հանձնարարականի շրջանակներում ՀՀ կառավարություն ներկայացվող` ««Ժամանակավոր անաշխատունակության նպաստների մասին» Հայաստանի Հանրապետության օրենքի կիրարկումն ապահովելու մասին» Հայաստանի Հանրապետության Կառավարության որոշման նախագծում (ՀՀ կառավարություն կներկայացվի մինչև մարտի 30-ը):

ՏԵՂԵԿԱՆՔ

<<Ժամանակավոր անաշխատունակության նպաստների մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության օրենքի նախագիծն ընդունելու կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

<<Ժամանակավոր անաշխատունակության նպաստների մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության օրենքի նախագիծն ընդունելու կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի սպասվում:

Տեղեկանք

<<Ժամանակավոր անաշխատունակության նպաստների մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի նախագծմանը և քննարկմանը հասարակության մասնակցության մասին

<<Ժամանակավոր անաշխատունակության նպաստների մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի նախագիծը ՀՀ կառավարության 2010 թվականի մարտի 25-ի N 296-Ն որոշմամբ սահմանված կարգով դրվել է հանրային քննարկման նախարարության կայքում` http://www.mss.am/home/index.php?code_id=4 հասցեով:

Հանրային քննարկման շրջանակներում առաջարկություններ են ստացվել 6 ֆիզիակական անձանցից, 6 կազմակերպություններից և ՀՀ Ազգային ժողովի <<ժառանգություն>> խմբակցությունից: Ներկայացվող առաջարկությունների մեծ մասը արտացոլված է եղել նախագծում: Առաջարկությունների մի խումբ մերժվել է` ժամանակավոր անաշխատունակության նպաստների ընդհանուր տրամաբանությանը հակասելու հիմնավորմամբ:

Առանձին առաջարկությունների վերաբերյալ տրվել են պարզաբանումներ:

Փետրվարի 14-ին ՀՀ աշխատանքի և սոցիալական հարցերի նախարարության խորհրդակցությունների դահլիճում ամփոփվել են հանրային քննարկման արդյունքները:

Հանրային քննարկման շրջանակներում ներկայացված առաջարկությունների ամփոփաթերթը դրվել է նախարարության կայքում:

ՀՀ աշխատանքի և սոցիալական հարցերի նախարար



Արթուր Գրիգորյան
Եզրակացություն
«Ժամանակավոր  անաշխատունակության նպաստների մասին»  Հայաստանի Հան​րապետության օրենքում փոփոխություններ և լրացումներ կատարելու մա​սին»  Հայաստանի Հանրապետության օրեն​քի նախագծի` սոցիալական պաշտպանության ոլորտում կարգավորման ազդեցության գնահատման
«Ժամանակավոր անաշխատունակության նպաստների մասին» Հայաստանի  Հանրապետության օրենքում փոփոխություններ և լրացումներ կատարելու մասին Հայաստանի Հան​րա​պե​տու​թյան օրենքի նախագծի (այսուհետ` Նախագիծ)` սոցիալական պաշտպանության ոլորտում կարգավորման ազդեցության գնահատման եզրակացությունը կազմվել է հիմք ընդունելով «Իրավական ակտերի մասին» Հայաստանի Հանրապետության օրենքի 271 հոդվածի և 28-րդ հոդվածի 1-ին մասի պահանջները: Նախագծերի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <<Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին>> N 18-Ն որոշման համաձայն:

Հաշվի առնելով վերոգրյալը, օրենք​​ի նախագծի` սոցիալական պաշտպանության ոլորտում.

ա) ռազմավարական ազդեցությունը դրական է, քանի որ անուղղակի ազդեցություն կունենա ժողովրդագրական իրավիճակի բարելավման վրա,
բ) շահառուների վրա ազդեցությունը չեզոք է, քանի որ առնչվում է սոցիալական պաշտպանության ոլորտի շահառուների փոքր խմբի (որոշակի դրական ազդեցություն ունի քիչ թվով ընտանիքների վրա`  ավելացնելով նրանց եկամուտները):
ՀՀ աշխատանքի և սոցիալական հարցերի նախարար



Արթուր Գրիգորյան
ՏԵՂԵԿԱՆՔ-ԱՄՓՈՓԱԹԵՐԹ

<<Ժամանակավոր անաշխատունակության նպաստների մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության օրենքի նախագիծի վերաբերյալ ստացված առաջարկությունների
	Առարկության, առաջարկության հեղինակը, գրության համարը և   ամսաթիվը,
	Առարկության, առաջարկության  բովանդակությունը
	Եզրակա-ցություն
	Կատարված

փոփոխությունները

	ՀՀ ֆինանսների նախարարություն

10.02.2011թ. 

N 1/4.4-3/1146-11
	Նախագծի 2-րդ հոդվածով խմբագրվող <<Ժամանակավոր անաշխատունակության նպաստների մասին>> Հայաստանի Հանրապետության օրենքի 22-րդ հոդվածի 2-րդ մասի 4-րդ պարբերությամբ նախատեսվում է, որ ժամանակավոր անաշխատունակությունը առաջանալու օրվա դրությամբ վարձու աշխատողի տվյալ գործատուի մոտ աշխատելու ժամանակահատվածը տասներկու ամսից պակաս լինելու դեպքում, հաշվի է առնվում նաև մինչև տվյալ գործատուի մոտ աշխատանքի անցնելը այլ գործատուների կողմից վճարված եկամուտը` եթե վարձու աշխատողը ժամանակավոր անաշխատունակությունը առաջանալու օրվա դրությամբ այդ գործատուների հետ աշխատանքային հարաբերությունների մեջ չի գտնվում: Նշվածի վերաբերյալ հարկ է նշել, որ եթե վարձու աշխատողը ոչ մի գործատուի մոտ չի աշխատել և ժամանակավոր անաշխատունակությունը առաջանալու օրվա դրությամբ վարձու աշխատողի տվյալ գործատուի մոտ աշխատելու ժամանակահատվածը տասներկու ամսից պակաս է, ապա այդ դեպքում ինչպես է կարգավորվելու ժամանակավոր անաշխատունակությունը առաջանալու օրվա դրությամբ վարձու աշխատողի տվյալ գործատուի մոտ աշխատելու ժամանակահատվածը: 
	
	Համաձայն նախագծի` միջին ամսական աշխատավարձի հաշվարկման կարգը նույնական է` անկախ տվյալ գործատուի մոտ աշխատելու ժամանակահատվածից:

Ըստ այդմ, եթե ժամանակավոր անաշխա​տու​նակությունը առաջանալու օրվա դրությամբ վարձու աշխատողի` տվյալ գործատուի մոտ աշխատելու ժամանակահատվածը տասներկու ամսից պակաս է, և վարձու աշխատողը անաշխատունակությունը առաջանալու օրվան նախորդող 12 ամսվա ընթացքում այլ գործատուների մոտ չի աշխատել, ապա միջին ամսական աշխատավարձը ևս կհաշվարկվի տվյալ գործատուի մոտ փաստացի աշխատած ամիսների (ժամանակահատվածի) համար ստացած աշխատավարձը 12-ի բաժանելու միջոցով:



	
	Միաժամանակ հայտնում ենք, որ վերոգրյալ նախագծի վերաբերյալ բյուջետային բնագավառում կարգավորման ազդեցության գնահատման եզրակացություն կարող ենք ներկայացնել Ձեր կողմից կատարված գնահատման արդյունքների ներկայացման դեպքում: 
	Չի ընդունվել:
	ՀՀ կառավարության 2009 թվականի uեպտեմբերի 10-ի N 1021-Ն որոշմամբ հաստատված կարգը բյուջետային բնագավառում կարգավորման ազդեցության գնահատման համար իրավական ակտի նախագծի սոցիալական ազդեցության գնահատման արդյունքները որպես պայման (հիմք)  չի սահմանում:

	ՀՀ արդարադատության նախարարություն
07.02.2011թ. 

N 01/561-11
	«Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին»  Հայաստանի Հանրապետության օրենքի նախագիծն անհրաժեշտ է ՀՀ արդարադատության նախարարություն ներկայացնել «Իրավական ակտերի մասին» ՀՀ օրենքի 28-րդ հոդվածի պահանջներին համապատասխան, մասնավորապես` անհրաժեշտ է ներկայացնել նաև ազդեցության գնահատողներից ստացված եզրակացությունները:
	Չի ընդունվել:
	«Իրավական ակտերի մասին» ՀՀ օրենքի 28-րդ հոդվածի դրույթները վերաբերում են նախագիծն իրավաստեղծ մարմնի քննարկմանը ներկայացնելուն: 

	ՀՀ մարդու իրավունքների պաշտպան
08.02.2011թ. 

N 2/154-11 
	1. <<Ժամանակավոր անաշխատունակության նպաստների մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագծին /այսուհետ` Նախագիծ/  կցված հիմնավորմամբ նշված է, որ նախագիծն ընդունվելու դեպքում սահմանվում է, որ նպաստը վճարվում է նաև ժամանակավոր անաշխատունակության ժամանակահատվածի տոնական ոչ աշխատանքային օրերի համար` պահպանելով դրա չվճարումը ընդհանուր հանգստյան /շաբաթ եւ կիրակի/ օրերի համար: Միաժամանակ նշված է, որ վերացվել է նախկինում կատարված բացթողումը: Մինչդեռ, Նախագծի  2-րդ հոդվածի 4-րդ մասի բովանդակությունը չի վկայում դրա մասին:
	Չի ընդունվել:
	Գործող օրենքի համաձայն` վարձու աշխատողի նպաստը վճարվում է ժամանակավոր անաշխատունակության ժամանակահատվածի աշխատանքային օրերի հանար (օրենքի 6-րդ հոդվածի 2-րդ մասով` աշխատանքային են համարվում այն օրացուցային օրերը, որոնք չեն հանդիսանում Հայաստանի Հանրապետության աշխատանքային օրենսգրքով սահմանված ընդհանուր հանգստյան և ոչ աշխատանքային օրեր)

ՀՀ աշխատանքային օրենգրքի 155-րդ հոդվածի հա​մա​ձայն` ընդհանուր հանգստյան oրը կիրակին է, իuկ հնգ​oրյա աշխատանքային շաբաթվա դեպքում` շաբաթը եւ կի​րակին, իսկ օրենսգրքի 156-րդ հոդվածի համաձայն` ոչ աշխատանքային օրերն են տոնական և հիշատակի օրերը:

Արդյունքում, ստացվում է, որ ժամանակավոր անաշխա​տու​նակության ժամանակահատվածի ոչ աշխատան​քային օրերի համար նպաստ չի վճարվում:

Գործող օրենքի տրամաբանության շրջանակներում, հաշ​վի առնելով նպաստի հաշվարկման կարգը (երբ նպաստի հաշվարկման կարգը հնարավորինս համապատաս​խանեցված է միջին աշխատավարձի հաշվարկման` աշխատանքային օրենսգրքով սահմանված կարգին), օրենքի 6-րդ հոդվածի 2-րդ մասի 2-րդ պարբերությունից հանվում է <<և ոչ աշխատանքային>> բառերը: Արդյունքում, ոչ աշխատանքային` տոնական և հիշատակի օրերի համար անձին կվճարվի նպաստ:

	
	2. Կարծում ենք նաեւ, որ Նախագծի 2-րդ հոդվածի 4-րդ պարբերությունն անհրաժեշտ է  համապատասխանեցնել իրավական որոշակիության սկզբունքին, քանի որ հետագայում պրակտիկայում կարող են առաջանալ տարաբնույթ մեկնաբանություններ այն անձանց նպաստի վճարման պարագայում, որոնք աշխատանքային հարաբերությունների մեջ են գտնվել միայն մեկ գործատուի հետ եւ կարճ ժամանակահատվածով /օրինակ` 6 ամիս/:
	Չի ընդունվել:
	Մեր կարծիքով նախագիծը հստակ սահմանում է այն անձանց միջին աշխատավարձը հաշվարկելու կարգը, երբ աշխատանքային հարաբերությունների մեջ են գտնվել միայն մեկ գործատուի հետ եւ կարճ ժամանակհատվածով /օրինակ` 6 ամիս/: Մասնավորապես, նախագիծն ընդունվելուց հետո, այս դեպքում միջին ամսական աշխատավարձը կհաշվարկվի 22-րդ հոդվածի 2-րդ մասով սահմանված կարգով` ժամանակավոր անաշխատունակությունը առաջանալու ամսվան նախորդող տասներկու հերթական օրացուցային ամիսների  համար տվյալ գործատուի կողմից վարձու աշխատողին վճարված եկամուտը տասներկուսի բաժանելու միջոցով:

	
	3. Կատարվող փոփոխությունների համատեքստում անհրաժեշտ եմ համարում անրադառնալ նաեւ գործող <<Ժամանակավոր անաշխատունակության նպաստների մասին>> ՀՀ օրենքի 4-րդ հոդվածի 2-րդ մասին, ըստ որի. <<Անձը նպաստի իրավունք ունի սույն օրենքով սահմանված պայմանների բավարարման և օրենքով սահմանված կարգով ու չափով պարտադիր սոցիալական ապահովության վճարներ (այսուհետ` սոցիալական վճարներ) կատարած լինելու դեպքում>>: Կարծում ենք, որ անձի նպաստի իրավունքը չպետք է որեւէ կերպ պայմանավորված լինի գործատուի կողմից պարտադիր սոցիալական ապահովության վճարների կատարման հանգամանքով:


	Չի ընդունվել:
	Վարձու աշխատողի նպաստը նշանակում, հաշվարկում և վճարում է գործատուն, որը չի կարող մերժել նպաստի նշանակումը այն պատճառով, որ չի կատարել իր պարտականությունները պարտադիր սոցիալական ապահովության վճարների մասով:


ՀՀ աշխատանքի և սոցիալական հարցերի նախարար



Արթուր Գրիգորյան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
 
Օ Ր Ե Ն Ք Ը
 
Ընդունված է 2010 թվականի հոկտեմբերի 27-ին

 
ԺԱՄԱՆԱԿԱՎՈՐ ԱՆԱՇԽԱՏՈՒՆԱԿՈՒԹՅԱՆ ՆՊԱՍՏՆԵՐԻ ՄԱՍԻՆ
	 Հոդված 6.
	Նպաստների ֆինանսավորման աղբյուրները


 
1. Սույն oրենքով սահմանված նպաստների ֆինանսավորման աղբյուրներն են`

1) Հայաստանի Հանրապետության պետական բյուջեի միջոցները.

2) գործատուի միջոցները` սույն օրենքով սահմանված դեպքերում:

2. Բացառությամբ հղիության և ծննդաբերության նպաստի` վարձու աշխատողի նպաստը ժամանակավոր անաշխատունակության առաջին աշխատանքային օրվա համար չի վճարվում, դրան հաջորդող երեք աշխատանքային օրվա համար վճարվում է գործատուի միջոցների հաշվին, որը չի փոխհատուցվում, իսկ նպաստի մնացած մասը` Հայաստանի Հանրապետության պետական բյուջեի միջոցների հաշվին:

Սույն օրենքի իմաստով աշխատանքային են համարվում այն օրացուցային օրերը, որոնք չեն համարվում Հայաստանի Հանրապետության աշխատանքային օրենսգրքով սահմանված ընդհանուր հանգստյան և ոչ աշխատանքային օրեր:

Ինքնուրույնաբար իրենց աշխատանքով ապահոված անձանց նպաստները, ինչպես նաև վարձու աշխատողի հղիության և ծննդաբերության նպաստը ամբողջությամբ վճարվում են պետական բյուջեի միջոցների հաշվին:

3. Եթե գործատուն oրենքով սահմանված կարգով ազատված է սոցիալական վճարներ կատարելու պարտավորությունից, ապա նպաստներն ամբողջությամբ վճարվում են գործատուի միջոցների հաշվին:

	Հոդված 22.
	Նպաստները և միջին աշխատավարձը (եկամուտը) հաշվարկելու կարգը


 
1. Նպաստները հաշվարկվում են վարձու աշխատողի կամ ինքնուրույնաբար իրեն աշխատանքով ապահոված անձի` սույն օրենքով սահմանված կարգով հաշվարկված միջին ամսական աշխատավարձից (եկամտից):

2. Եթե սույն օրենքով սահմանված կարգով հաշվարկված միջին ամսական աշխատավարձի (եկամտի) չափը գերազանցում է «Նվազագույն ամսական աշխատավարձի մասին» Հայաստանի Հանրապետության oրենքի 1-ին հոդվածով սահմանված չափի հնգապատիկը, ապա նպաստը հաշվարկվում է «Նվազագույն ամսական աշխատավարձի մասին» Հայաստանի Հանրապետության oրենքի 1-ին հոդվածով սահմանված նվազագույն ամսական աշխատավարձի հնգապատիկից` սույն հոդվածով սահմանված կարգով:

3. Եթե սույն հոդվածով սահմանված կարգով հաշվարկված միջին ամսական աշխատավարձի (եկամտի) չափը պակաս է «Նվազագույն ամսական աշխատավարձի մասին» Հայաստանի Հանրապետության oրենքի 1-ին հոդվածով սահմանված չափից, ապա նպաստը հաշվարկվում է «Նվազագույն ամսական աշխատավարձի մասին» Հայաստանի Հանրապետության oրենքի 1-ին հոդվածով սահմանված չափից` սույն հոդվածով սահմանված կարգով:

4. Վարձու աշխատողի միջին ամսական աշխատավարձը հաշվարկվում է Հայաստանի Հանրապետության աշխատանքային օրենսգրքով սահմանված կարգով: 

5. Ինքնուրույնաբար իրեն աշխատանքով ապահոված անձի միջին ամսական աշխատավարձը (եկամուտը) հաշվարկվում է ժամանակավոր անաշխատունակության դեպքին նախորդող տարվա` oրենքով սահմանված սոցիալական վճարների հաշվարկման oբյեկտ համարվող եկամուտը 12-ի վրա բաժանելով:

6. Վեցօրյա աշխատանքային շաբաթվա դեպքում վարձու աշխատողի նպաստի չափը հաշվարկելու համար միջին ամսական աշխատավարձը բաժանվում է 25-ի և բազմապատկվում է ժամանակավոր անաշխատունակության ժամանակահատվածի երկրորդ աշխատանքային օրվանից սկսած աշխատանքային օրերի թվով, իսկ հղիության ու ծննդաբերության նպաստի դեպքում` հղիության և ծննդաբերության արձակուրդի ժամանակահատվածի բոլոր աշխատանքային օրերի թվով:

Հնգօրյա աշխատանքային շաբաթվա դեպքում վարձու աշխատողի նպաստի չափը հաշվարկելու համար միջին ամսական աշխատավարձը բաժանվում է 21-ի և բազմապատկվում է ժամանակավոր անաշխատունակության ժամանակահատվածի երկրորդ աշխատանքային օրվանից սկսած աշխատանքային օրերի թվով, իսկ հղիության ու ծննդաբերության նպաստի դեպքում` հղիության և ծննդաբերության արձակուրդի ժամանակահատվածի բոլոր աշխատանքային օրերի թվով:

7. Ինքնուրույնաբար իրեն աշխատանքով ապահոված անձի նպաստի չափը հաշվարկելու համար հիմք ընդունվող միջին աշխատավարձը (եկամուտը) բաժանվում է 30,4-ի (մեկ ամսվա միջին oրերի) վրա և բազմապատկվում ժամանակավոր անաշխատունակության oրացուցային oրերի թվով:

 
	Հոդված 23.
	Քրեակատարողական հիմնարկում գտնվող ազատազրկված դատապարտյալին տրվող նպաստի հաշվարկումը և վճարումը


 
1. Քրեակատարողական հիմնարկում գտնվող ազատազրկված դատապարտյալին նպաստի հաշվարկման և վճարման կարգը սահմանում է Հայաստանի Հանրապետության կառավարությունը:

	 Հոդված 24. 
	Նպաստը նշանակելը և վճարելը


 
1. Վարձու աշխատողի նպաստը հաշվարկում, նշանակում և վճարում է գործատուն` անհրաժեշտ փաստաթղթերը ներկայացնելուց հետո` առաջիկա աշխատավարձի վճարման համար oրենսդրությամբ սահմանված ժամկետում:

Նպաստի` Հայաստանի Հանրապետության պետական բյուջեից վճարման ենթակա գումարները գործատուն վճարում է տվյալ ամսվա համար հաշվարկված սոցիալական վճարների հաշվին:

Եթե տվյալ ամսվա համար հաշվարկված սոցիալական վճարները բավարար չեն նպաստի` Հայաստանի Հանրապետության պետական բյուջեից վճարման ենթակա գումարները վճարելու համար, ապա գործատուն նպաստի պակասող մասը վճարում է իր միջոցներից, որը փոխհատուցում է լիազոր մարմինը` գործատուի կողմից սոցիալական վճարների վերաբերյալ ամսական հաշվետվության հետ մեկտեղ, իսկ օրենսդրությամբ սահմանված կարգով սոցիալական վճարների վերաբերյալ եռամսյակային հաշվետվություն ներկայացնող գործատուի դեպքում` Հայաստանի Հանրապետության կառավարության սահմանած կարգով հարկային մարմին ներկայացրած համապատասխան տեղեկանքի հիման վրա` հարկային մարմնի հաստատած տեղեկանքը լիազոր մարմին ներկայացնելուց հետո` մեկամսյա ժամկետում:

Գործատուի` վարձու աշխատողների նպաստների վճարմանն ուղղված միջոցները փոխհատուցելու կարգը սահմանում է Հայաստանի Հանրապետության կառավարությունը:

2. Ինքնուրույնաբար իրենց աշխատանքով ապահոված անձանց նպաստը հաշվարկում, նշանակում և վճարում է լիազոր մարմինը:

3. Լիազոր մարմինը նպաստը վճարում է անհրաժեշտ փաստաթղթերը ներկայացնելուց հետո` մեկամսյա ժամկետում:

4. Գործատուի վերակազմակերպման դեպքում վարձու աշխատողներին նպաստ նշանակում և վճարում է նրա իրավահաջորդը, իսկ լուծարման (ֆիզիկական անձ գործատուի մահվան) դեպքում` լիազոր մարմինը:

5. Նպաստ չի տրվում`

1) այն անձանց, որոնց ժամանակավոր անաշխատունակությունն առաջացել է նրանց կողմից հանցագործություն կամ այլ հակաիրավական արարք կատարելիս ստացված վնասվածքների հետևանքով.

2) եթե վարձու աշխատողը սույն օրենքի 8-րդ հոդվածի 2-րդ մասով սահմանված դեպքում հրաժարվում է ենթարկվել բժշկասոցիալական փորձաքննության.

3) բժշկի սահմանած բուժման ռեժիմն առանց հարգելի պատճառի խախտած oրերի համար:

6. Նպաստը նշանակվում է, եթե դրա համար պահանջվող փաստաթղթերը ներկայացվել են աշխատունակության վերականգնման, հղիության և ծննդաբերության արձակուրդի (ժամանակահատվածի) ավարտման կամ հաշմանդամության խումբ սահմանելու oրվանից սկսած վեցամսյա ժամկետում:

7. Նպաստի հաշվարկման, նշանակման և վճարման կարգը սահմանում է Հայաստանի Հանրապետության կառավարությունը:

 
	 Հոդված 25. 
	Նպաստի նշանակման համար անհրաժեշտ փաստաթղթերը


 
1. Նպաստի նշանակման համար հիմք է համարվում բժշկական հաստատության կողմից տրվող ժամանակավոր անաշխատունակության թերթիկը, որի ձևը, լրացման ու տրամադրման կարգը սահմանում է Հայաստանի Հանրապետության կառավարությունը, իսկ ինքնուրույնաբար իրեն աշխատանքով ապահոված անձին նպաստ նշանակելու համար նաև հարկային մարմնի տված` սույն օրենքի 22-րդ հոդվածի 5-րդ մասով սահմանված եկամուտների մասին տեղեկանքը:

2. Մինչև 18 տարեկան անհատական խնամքի կարիք ունեցող երեխային կամ հաշմանդամ երեխային առողջարանում խնամելու դեպքում նպաստի նշանակման և վճարման համար, բացի ժամանակավոր անաշխատունակության թերթիկից, ներկայացվում է նաև առողջարանային բուժման ուղեգրի` առողջարանի կողմից վավերացված լուսապատճենը:

3. Համատեղությամբ աշխատելու դեպքում վարձու աշխատողին նպաստ նշանակելու համար հիմնական աշխատավայրի գործատուի համար հիմք է համարվում ժամանակավոր անաշխատունակության թերթիկը, իսկ մյուս գործատուի (գործատուների) և լիազոր մարմնի համար` հիմնական աշխատավայրի գործատուի կողմից վավերացված ժամանակավոր անաշխատունակության թերթիկի լուսապատճենը:

4. Oտարերկրյա պետության բժշկական հաստատության տված ժամանակավոր անաշխատունակության թերթիկը հիմք է համարվում նպաստի նշանակման համար` Հայաստանի Հանրապետության կառավարության սահմանած կարգով:

 
	Հոդված 26. 
	Նպաստ ստացողի մահվան պատճառով չստացված նպաստը վճարելը


 
1. Աշխատողին հասանելիք և նրա մահվան պատճառով չստացված նպաստի գումարը վճարվում է մահացողի ընտանիքի անդամին` դիմումը և անհրաժեշտ փաստաթղթերը աշխատողի մահվանից հետո վեցամսյա ժամկետում ներկայացնելու դեպքում:

2. Չստացված նպաստը վճարելու համար անհրաժեշտ փաստաթղթերի ցանկը և դրանք ներկայացնելու կարգը սահմանում է Հայաստանի Հանրապետության կառավարությունը:

 
	Հոդված 27.
	Պակաս վճարված նպաստի վճարումը, ավել վճարված նպաստի գումարի հետպահումը


 
1. Սխալ հաշվարկելու հետևանքով պակաս վճարված նպաստի գումարի վճարումը կատարվում է առանց ժամկետի սահմանափակման: Ընդ որում, վարձու աշխատողներին պակաս վճարված նպաստի գումարը գործատուն վճարում է իր միջոցներից սխալը հայտնաբերելուց հետո` մեկ ամսվա ընթացքում:

2. Ավել վճարված նպաստի գումարի հետպահումները կատարվում են գործատուի կամ լիազոր մարմնի որոշմամբ, եթե նպաստը նշանակվել և վճարվել է հաշվարկային մեխանիկական սխալների կամ նպաստը ստացողի կողմից սխալ տեղեկություններով փաստաթղթեր ներկայացնելու հետևանքով:

Ավել վճարված գումարը հետ է պահվում ամբողջությամբ: Հետպահումը կատարվում է նպաստի հաջորդ վճարումներից կամ աշխատավարձից, ընդ որում, հետպահվող գումարի չափը յուրաքանչյուր անգամ չի կարող գերազանցել վճարվող նպաստի կամ աշխատավարձի 20 տոկոսը:

3. Եթե նպաստը նշանակվել և վճարվել է հաշվարկային մեխանիկական սխալով, ապա ավել վճարված նպաստի գումարի հետպահումները կարող են կատարվել, եթե նպաստի նշանակման oրվանից չի անցել 3 ամսից ավել, իսկ սխալ տեղեկություններով փաստաթղթեր ներկայացնելու հետևանքով ավել վճարված նպաստի գումարի հետպահումները կատարվում են առանց ժամկետի սահմանափակման:

4. Եթե նպաստ ստացող անձն ազատվել է աշխատանքից կամ oրենսդրությամբ սահմանված կարգով դադարեցրել է իր գործունեությունը, ապա ավել վճարված նպաստի գումարը բռնագանձվում է դատական կարգով` սույն հոդվածի 3-րդ մասով սահմանված ժամկետներում:

5. Հղիության և ծննդաբերության արձակուրդն ընդհատվելու դեպքում վճարված նպաստը վերահաշվարկվում է, և ավել վճարված նպաստի գումարի հետպահումը կատարվում է Հայաստանի Հանրապետության կառավարության սահմանած կարգով: 

	Հոդված 28.
	Լիազորված պետական մարմինների իրավասությունները


 
1. Հարկային մարմինը սոցիալական վճարների ճշտությանն ուղղված դեպքերում oրենքով սահմանված կարգով իրականացվող ստուգումների ժամանակ հսկողություն է իրականացնում գործատուների կողմից վարձու աշխատողներին նպաստների հաշվարկման, նշանակման և վճարման ճշտության նկատմամբ:

2. Լիազոր մարմինը`

1) սույն oրենքով սահմանված կարգով հաշվարկում, նշանակում և վճարում է ինքնուրույնաբար իրենց աշխատանքով ապահոված անձանց նպաստները.

2) գործատուի կողմից վարձու աշխատողներին նպաստների վճարման միջոցների անբավարարության դեպքում օրենսդրությամբ սահմանված կարգով փոխհատուցում է գործատուի` վարձու աշխատողների նպաստների վճարմանն ուղղված միջոցները.

3) իր լիազորությունների շրջանակում գործատուներից, կազմակերպություններից և ֆիզիկական անձանցից պահանջում է նպաստ նշանակելու և վճարելու համար անհրաժեշտ փաստաթղթեր, oրենսդրությամբ սահմանված կարգով քննարկում է նպաստներին վերաբերող բողոքները. 

4) oրենսդրությամբ սահմանված կարգով հաշվառում է ժամանակավոր անաշխատունակության նպաստներին վերաբերող տվյալները.

5) իրականացնում է իր լիազորություններից բխող այլ գործառույթներ:

 






